
				এই পাতাটির মুদ্রণ সংশোধন করা প্রয়োজন। 
টভাষ
বসন্ত এসেছে বনে, ফুল ওঠে ফুটি, দিনরাত্রি গাহে পিক' নাহি তা’র ছুটি । কাক বলে, অন্য কাজ নাহি পেলে খুজি’ বসন্তের চাটুগান স্বরু হ’ল বুঝি । গান বন্ধ করি’ পিক উকি মারি” কয়— তুমি কোথা হ’তে এলে কে গো মহাশয় ।— আমি কাক স্পষ্টবাদী—কাক ডাকি বলে । পিক কয়, তুমি ধন্য, নমি পদতলে ; স্পষ্টভাষা তব কণ্ঠে থাক বারো মাস, মোর থাক মিষ্টভাষা আর সত্যভাষ ।
প্রতাপের তাপ
ভিজা কাঠ অঞজলে ভাবে রাত্রিদিবা, জ্বলন্ত কাঠের আহা দীপ্তি তেজ কিবা । অন্ধকার কোণে পড়ে মরে ঈর্ষারোগে, বলে, আমি হেন জ্যোতি পাব কি সুযোগে জ্বলন্ত অঙ্গার বলে, কাচা কাঠ ওগো, চেষ্টাহীন বাসনায় বৃথা তুমি ভোগে ।

	        এই পাতাটি অন্য কোনো ভাষায় উপলব্ধ নয়।

